                                                                                                                                                              «Бекітемін»                                                                             

                                                                       _____________ ______________

Мектеп директоры
1. Сабақтың тақырыбы:  Автоматтан (пулеметтен) ату кезіндегі кідірістер және оларды жою әдістері.
2. Сабақтың мақсаты: Оқушыларға автоматтан (пулеметтен) ату кезіндегі кідірістер жою әдістеріне үйрету.
3. Уақыты: 45 минут.

4. Өткізілетін орны: 10 сынып, АӘД бөлмесі.
5. Көрнекілік құралдар: АӘД оқулығы, плакаттар.
6. Сабақтың барысы:

   а) Ұйымдастыру кезеңі – 3 минут.
Взвод командирі оқушыларды сапқа тұрғызады, оқытушыға рапорт береді, амандасу, түгендеу, оқушылардың сырт көрінісін тексеру.

       ә) Өтілген тақырыпты сұрау кезеңі –  7 минут. 

· автоматты (пулеметті) тексеріп қарау қай уақытта жүргізіледі?

· автоматтың (пулеметтің) қалыпты жағдайын бұзатын негізгі ақаулар қандай?

· жауынгерлердің күнделікті қарау және тазалау кезінде автоматты (пулеметті) тексеру реті қандай?

· автоматтың (пулеметтің) керек – жарақтарын тексеру қалай  жүргізіледі?

· жауынгерлер оқсауытты қашан және қандай мақсатпен қарайды?

· автоматты (пулеметті) атысқа дайындау үшін не қажет екенін атаңдар.

   б) Негізгі бөлім – 25 минут.  

Автоматтан (пулеметтен) ату кезіндегі кідірістер және оларды жою әдістері.
Автомат (пулемет) бөліктері мен механизмдерін дұрыс қарап күтсе, ол ұзақ уақыт сенімді де кідіріссіз жұмыс істейді. Алайда механизмдердің ластануы, бөліктердің тозуы және ұқыпсыз ұсталуы, оқсауыттардың жарамсыздық салдарынан атыс кезінде кідірістер болуы мүмкін.

Атыс кезінде болған кідірісті, ең алдымен қайта оқтау арқылы түзеп көру керек. Бұл үшін бекітпе жақтауын тұтқасынан ұстап, тез кейін тартып барып босатып жіберу керек те, атысты жалғастыру керек. Егер кідіріс қайталанса, оның себебін анықтап, кестеде келтірілген әдістердің бірімен жою керек.

	Кідіріс және оның сипаты
	Кідірістің себебі
	Кідірісті жою әдісі

	Оқсауыттың берілмеуі. 

Бекітпе алдыңғы жағдайда, бірақ атыс болмады-оқтықта оқ жоқ.
	1. Оқжатардың ластануы немесе ақаулығы.

2.  Оқжатар ілгішінің ақаулығы.
	Автоматты (пулеметті) қайта оқтап, атысты жалғастыру. Кідіріс қайталанғанда оқжатарды алмастыру.

Оқжатардың бекітпесі ақаулы болса, автоматты жөндеу шеберханасына жіберу.

	Оқсауыттың кептелуі.

Оқсауыт оғымен ұңғының оқталатын бөлігіне тірелген, жыл- жымалы бөліктер ортаңғы жағдайда тоқтаған.
	Оқжатардың ақаулығы.


	Бекітпе жақтауының тұтқасынан ұстап тұрып, кептелген оқсауытты алып тастап, атысты жалғастыру. Кідіріс қайталанса, оқжатарды ауыстыру.

	Атылмай қалу.

Бекітпе алдыңғы жағдайда, оқсауыт оқтықта, шүріппе босатылған - атыс болмады.
	1 Оқсауыттың жарамсыздығы.

2. Соққыштың немесе соққыш-ағытқыш механизмнің ақаулы-ғы; ластануы, майдың қатып қалуы (соққыштың капсюльді соқпауы немесе бәсең соғуы).

3. Соққыштың бекітпеде кептеліп қалуы.
	Автоматты (пулеметті) қайта оқтап, атысты жалғастыру. Кідіріс қайталанса, соққыш пен соққыш-ағытқыш механизмді қарап тазалау; бұзылған, тозған болса, автомат жөндеу шеберханасына жіберіледі.

Соққыш бекітпеден ажыратылып, бекітпедегі соққыш астындағы саңылау тазаланады.

	Оқсауыттың алынбай қалуы.

Оқсауыт оқтықта, кезекті оқсауыт оған оғымен тірелген, жылжымалы бөліктер ортаңғы жағдайда тоқтаған.
	 1.Оқсауыт лас немесе оқтық ластанған.

2.Лақтырғыштың немесе оның серіппесінің ластануы не ақаулығы.
	Бекітпе жақтауының тұтқасын кері тартып оны артқы жағдайда ұстай тұрып, оқжатарды бөлшектеп, тірелген оқсауыт алынады.

Бекітпе немесе сүмбімен оқсауыт оқтықтан шығарылады. Кідіріс қайталанса, оқсауыт пен оқтық тазалануы керек.

Лақтырғышты қарап, тастан тазартып, атысты жалғастыру. Лақ-тырғыш-ақаулы болғанда, автомат жөндеу шеберханасына жіберіледі.

	Оқсауыттың шағылыстыр-ылмауы. Оқсауыт ұңғы қорабынан лақтырылмай, сонда бекітпенің алдында қалған немесе бекітпе арқылы қайтадан оқтыққа жіберілген.
	1.Үйкелуші бөліктердің, газ жолдарының немесе оқтықтың ластануы.

2.Лақтырғыштың ластануы немесе ақаулылығы.


	Бекітпе жақтауының тұтқасын кері тарту, оқсауытты лақтырып, атысты жалғас-тыру. Кідіріс қайталанса, газ жолдарын, үйкелуші бөліктерді және оқтықты тазалау; үйкелуші бөліктерді иайлау.

Лақтырғыш ақаулы болса, автоматты жөндеу шеберханасына жіберу.

	Бекітпе жағдайының алдыңғы жағдайға жетпеуі.
	Қайтарма серіппі сынған.
	Серіппені алмастыру (урыс жағдайында серіппенің алдыңғы бөлігін жарақталған ұшымен артқа бұрап, атысты жалғастыру).


Автоматтың (пулеметтің) керек-жарағы.

Керек-жарақ автоматты (пулеметті) бөлшектеу, жинау, тазалау үшін және оқжатарларды оқсауыттармен жедел жабдықтау үшін қызмет етеді. Оған жататындар: сүмбі, сүрткіш, тазалағыш, кірпішек, бұрауыш, қаққыш, бұрмасұқпа, пенал, оқтізер және майсауыт.

Сүмбі ұңғы арнасын, автоматтың (пулеметтің) басқа да бөліктерінің аралары мен қуыстарын тазалау үшін қолданылады. Оның қаққышқа арналған саңылауы бар басы, тазалағышты немесе кірпішекті бұрап кіргізетін бұрандасы болады.

Тазалағыш ұңғы арнасын, сондай-ақ автоматтың (пулеметтің) басқа да бөліктерінің арналары мен қуыстарын тазалау және майлау үшін қажет. Оның ішкі бұранданы сүмбіге бұрап кіргізуге арналған бұрандасы және шүберек не кендірге арналған саңылауы болады.

Сүрткіш ұңғы арнасын  ұңғы тазалау ерітіндісімен (ҰТЕ) тазалау үшін қолданылады.

Бұрауыш және қаққыш автоматты (пулеметті) бөлшектеу және жинау кезінде қолданылады. Бұрауыштың ұшындағы ойық қарауылды бұрап кіргізу және шығару үшін, ал бүйіріндегі ойығы тазалағышты сүмбіге бекітуге арналған. Бұрауышты пайдалануға ыңғайлы болу үшін, ол пеналдың бүйір саңылауына қойылады. Ұңғы арнасын тазалау кезінде бұрауыш пеналға сүмбі басының үстінен салынады.

Пенал тазалағышты, сүрткішті, бұрауышты, қаққышты сақтау үшін қызмет етеді. Ол қақпақпен жабылады. Пенал ұңғы арнасын тазалау және майлау кезінде сүмбі жалғастырғышы ретінде, қарауылды бұрап енгізу және шығару кезінде бұрауыштың тұтқасы ретінде және газ түтігінің жапқышын бұрау үшін қолданылады.

Бір мойынды майлағыш майдан сақтау үшін қызмет етеді, ол оқжатарға арналған сөмке қалтасында болады.

Оқтізер оқсауыттарды тасуға және оқжатарды оқсауыттармен жедел қамтамасыз етуге арналған. Оқтізерде 15 оқсауыт болады. Оның екі өтпе саңылау серіппесі болады.

Бұрамасұқпа оқжатарды оқсауыттармен жабдықтау кезінде оны оқтізермен жалғастыру үшін қызмет етеді. Оның төменде – оқжатар мойынның тиісті саңылауына кіретін екі бұрамасы; жоғарыда – оқтізер мен тіреу үшін екі өтпе саңылауы болады, олар оқтізердің қозғалысын шектейді.

  в) Қорытынды бөлім – 10 минут.

          Сұрақтар мен тапсырмалар:
· атыс кезіндегі кідірістер болу себебі және оны жою жолдары қандай?
· автоматың (пулеметтің) керек-жарағын  және оның не үшін қолданылатынын айтыңдар.

Бастапқы әскери даярлық пәнінің

ұйымдастырушы      оқытушысы:  _____________  ______________
